
KABEDJIKANNJA MENGALAH.









dalem boekoe „Di bawah Kakinja Goeroe Soetji”
dari Krishnamurti ada diberi katerangan begini:

„Kaoe moesti membedaken antara jang perloe dan tida perloe. Tinggal tetep sabagi batoe karang dimana soeal bener dan salah ada tersangkoet, kaoe haroes mengalah selamanja pada laen orang boeat segala oeroesan jang tida perloe. Sebab kaoe selaloe moesti berhati moerah dan lemah-lemboet, bisa menimbang dengen pantes dan bersedia aken menoeloeng dan melajanin, dengen beriken pada laen-laen orang itoe saroepa kamerdika'an penoeh jang kaoe ada perloe atawa ingin dapetken bagi dirimoe sendiri.“

Dan lagi:

„Maka itoe biasakenlah boeat lebih banjak mendengerin dari-pada bitjara; djangan madjoeken pikiran apa-apa katjoeali kaloe diminta dengen langsoeng boeat kaoe njataken pikiranmoe.“

Dari ini peladjaran orang bisa dapet taoe sabagian dari itoe sebab-sebab jang membikin ada lebih baek orang djangan bawa pikiran atawa maoenja sendiri dalem soeal-soeal jang koerang perloe. Tapi dalem oeroesan bener dan salah, sabagi djoega memegang tegoeh kasoetjian diri, orang moesti tinggal tetep dan tegoeh seperti batoe karang, djangan maoe menjerah atawa kena dipengaroehin oleh pikiran laen orang. Tapi ini sikep bisa dilakoeken zonder menghalangin laen-laen orang atawa tentangin publiek poenja anggepan, kerna oemoemnja itoe orang banjak tida nanti memoesoehin pada siapa jang tida perna ganggoe atawa toeroet tjampoer marika poenja
oeroesan.


Ada banjak soeal jang publiek b'asa riboetin, bertengkar dan tarik oerat, sabenernja tjoemah berfaedah saliwatan, dan kasoedahannja tinggal

